
Meeqqanik atornerluisimasutut eqqaartuuneqarsimasut pillugit § 37 

naapertorlugu apeqqutip nr. 252-ip akineqarnera 
 

Asasara Jens-Erik Kirkegaard 

 

Meeqqanik atornerluisartut pillugit apeqqutigisannut tullinnguuttuni akisassannut 

qujavunga.   

 

1. Paragraf  37 nr. 072 2016-imeersoq akissutiginerani ima ersarissaateqarpoq,  

pinerluttulerinermut inatsimmi § 79-imi pinerluttup meeqqap ukiui 

ilisimasimappagit imaluunniit mianersuaalliortumik iliuuseqarsimappat, 

meeqqanik 15-it inorlugit ukiulinnik atoqateqarneq allatulluunniit 

kinguaassiutitigut atuineq pinerlunnertut taaneqarpoq.   

a. Inatsimmik atuutsitsinermi pineqaatissiinermilu qanoq 

immikkoortitsiva pineqaatissiinermi, immikkoortittisaruni inatsit, 

assersuutit imaattut marluk aallaavigalugit: Inersimasoq, 18-it 

sinnerlugit ukiulik, meeqqamik assersuutigalugu qulit (10) inorlugit 

ukiulimmik kinguaassiuutitigut atornerluisarsimappat piffissap 

sivisuup ingerlanerani arlaleriarluni. Assersuutip aappaa 18-inik 

ukiulik 14-inik ukiulimmik atoqateqarsimappat? 

 

Akissuteqarnissamut ilanngussisoqarnissaa pillugu Isumaginninnermut, 

Justitsministeriaqarfimmut qinnuiginnissimavoq, taakkulu imatut akissuteqarput:   

 
”Pinerluttulerinermik inatsimmi § 119-imi erserpoq pinerluutinik 

pinerluttulerinermik inatsimmi ilaasunik pinerluttoqarsimatillugu eqqartuussivik 

pineqaatissiissutit arlallit akornanniittunik toqqaasinnaasoq, taakkuusinnaappullu 

mianersoqqusinerit, eqqartuussutit, isertitsivimmiittussanngortitsinerit 

nakkutiginninnerlu.  Eqqartuussivik inuusuttunut tarnimikkut napparsimasut 

imaluunniit eqqarsartaatsimikkut amigaatilinnut imaluunniit immikkut 

paarisassanngortitsisoqarnissaa pillugu immikkut pineqaatissiisoqarnissaanik 

aamma aalajangiisinnaavoq.  

 

Pinerluttulerinermik inatsimmi § 121 malillugu pineqaatissiissummik 

toqqaasoqarnerani uuttuisoqarneranilu inatsisinik unioqqutitsinerup 

peqqarniissusaa ilanngullugu eqqarsaatigineqartussaavoq, soorlu iliuutsit 

taamatut ittut akiorniarnissaanni inuiaqatigiit suniarnersut (pinerluutigineqartumut 

tunngatillugu) aamma pinerluuteqartup inuttut atugai, soorlu pineqartup inatsisinik 

unioqqutitseqqinnissaa pinaveersaartinniarlugu suut pisariaqartinneqarnersut 

(pinerluttulerisumut tunngatillugu).   

 

Assersuutigineqartuni apeqqummi taaneqartuni pineqaatissiissutit toqqarneranni 

uuttuiffiginerinilu - tunngaviliunneqartut taakku aallaavigalugit - suliani 

ataasiakkaani qanoq pisoqarsimaneranik nalilersueqqissaarnikkut eqqartuussivik 

aalajangiisussaavoq.” 

 

 

 

2. Eqqartuussivik pineqaatissiinermi ilitsersuutit immaqaluunniit 

maleruagassanik peqarpa pinerluttulerinermut inatsimmi § 79-ip 

atuutsinnerani?  

imatut akissuteqarput:   

 

”Justitsministeeriaqarfik Domstolsstyrelsimut oqaaseqaatinik akissuteqarnissamut 

atugassanik piniarsimavoq, taakkulu innersuussutigineqarput:  

 

’Domstolsstyrelsen Justitsministeeriaqarfiup saaffiginninneranut atatillugu 

Kalaallit Nunaanni Eqqartuussivimmut aamma Nunatta 

Eqqartuussisuuneqarfianut ilassuteqarnissaq pillugu 

saaffiginnittoqarsimavoq.   

 

Domstolsstyrelsen nalunaarsinnaavoq Nunatta Eqqartuussisuuneqarfia 

pisunik nalinginnaanerpaasunik pisoqarsimatillugu pineqaatissiissutit 

qanoq sakkortutiginissaannik aalajangiisartuummat.   

 

Eqqartuussiviit oqartussaaffittut siullertut taamatut pineqaatissiissutip 

qanoq sakkortutiginissaanut aalajangiisarput, suliamilu pineqartumi 

qanoq pisoqarsimanera aallaavigalugu pineqaatissiissutit iluarsisarlugit.  

Sakkortuuliortoqarsimappat - soorlu sakkortuumik annersaanikkut 

imaluunniit atornerlueqqittoqarsimappat - pineqaatissiissut 

sivitsorneqarsinnaavoq.  Inuttut atugarisat immikkut ittut 

pineqarsimappata pineqaatissiissutip sivikillineqarnissaanut 

sunniuteqarsinnaapput.  Taamatut inuttut atugarisat immikkut ittut 

sunniuteqarsinnaasut tassaasinnaapput unnerluussap assingusunik 

pinerluuteqaqqinnginnissi pillugu katsorsarneqarnissaminik 

toqqaasimanera.  Suliap sivisuumik ingerlanneqarsimanera 

pineqaatissiissutip sivikinnerulernissaanik aamma kinguneqarsinnaavoq.   

 

Eqqartuussiviit siullertut ilisimasanik katersaqarput, ilaatigullu 

pineqatissiissutit sivisussusissaannut nunatta eqqartuussisuuneqarfianit 

aalajangikkat tassani katersorneqarput.  Soorlu taaneqareersoq 

pinerluttulerinermik inatsimmi § 121-mi pinerluffigineqartumut 

pinerluuteqartumullu tunngavigineqartut akornanni naligiinnerusumik 

aalajangiisoqarpoq.   

 

Justitsministeeriaqarfiup tassunga atatillugu itisilerlugu nalunaarutigissavaa 

pinerluttulerinermik inatsimmi § 121, imm. 1-imi takuneqarsinnaammat 

pineqaatissiissutip toqqarnerani uuttuiffigineranilu inatsisinik unioqqutitsinerup 

sakkortussusia eqqarsaatigineqartassammat, matumanilu pinerluuteqartup inuttut 

atugarisaanut aamma tunngatillugu”.  

 

3. Maleruagassaqanngippat imaluunniit ilitsersuuteqanngippat, qanoq 

pineqatissiinerup sakkortussusissaa sinaakkuserneqartarpa? 

 

Apeqqut 2-mut akissutigineqartoq takuuk.   

 

4. Pineqaatissiinerit pinerluttulerinermut inatsimmi § 79 naapertorlugu 

unioqqutinneqarnerani inatsimmi § 119, imm. 1-imi allassimavoq 

eqqartuussivik assigiinngitsunik pineqaatissiisinnaasoq. Pineqaatissiinerit 

sakkukinnersaat mianersoqqusinermut tunngasuuvoq sakkortunerpaaq 

pinerluuteqarsimasunik inissiisarfimmut inissiinissamut tunngasuulluni.  

Pinerluuteqarsimasunik inissiisarfimmut inissiineq pinerluttulerinermik 

inatsimmi § 147, imm. 1 naapertorlugu ukiunit qulinit (10) 

sivisunerusinnaanngilaq.  

a. Pinerluttulerinermut inatsit §79-imik unioqqutitsisimasut kingulliit 

tallimat pineqaatissinneqartut suna pineqaatissiissutigaat, 

Sermersuup politiivisa susassaqarfiini? 

 

Isumaginninnermut, Ilaqutariinnermut, Naligiissitaanermut Inatsisinillu atortitsinermut 

Naalakkersuisoqarfik akissuteqartoqarnissaanut ilassutissamik 

Justitsministeeriaqarfimmut qinnuteqarsimavoq, taakkualu imatut akipput:   

 

”Justitsministeeriaqarfik Domstolsstyrelsimut oqaaseqaatinik akissuteqarnissamut 

atugassanik piniarsimavoq, taakkulu innersuussutigineqarput:  

’Apeqqut 4-p akissuteqarnissami ilanngussisoqarsinnaanngilaq, tassami 

nunatta eqqartuussisuuneqarfia aalajangersakkamik 

unioqqutinneqarsimasumik aalajangersimasumik aallaaveqarluni 

imaluunniit kredsretip sorliup aalajangiisimanera aalajangiisoralugu 

aalajangiinernik nalunaarsuineq ajormat.’.  

 

5. Pinerluttulerinermut inatsimmi meeqqanik kinguaassiutitigut atornerluineq 

immikkut pineqaatissiinissamut, assersuutigalugu ukiut aalajangersimasut 

minnerpaaffissamik maleruagassaqarpa imaluunniit paragraffeqarpa?  

Naalakkersuisoqarfik Justitsministeriaqarfimmut qinnuiginnissimavoq, taakkulu 

imatut akissuteqarput:   

"Justitsministeeriaqarfiup nalunaarutigisinnaavaa unioqqutitsinernut 

kinguaassiuutitigut atornerluisimanermut tunngassutilinnik pineqaatissiissutinik 

sivikinnerpaanik pinerluttulerinermik inatsimmi aalajangersaasoqarsimanngimmat”.  

 

 

Med venlig hilsen 

Inussiarnersumik inuulluaqqusillunga 

 

Sara Olsvig 

 

 


